
Ил кичәл.  3 кл.
Кичәлин  төр:  Цаһан Сар –  хаврин  нәр.
Кичәлин  күцл:  Хальмг  улсин  авьясмудла  таньлдлһн.
Кичәлин  дөңцл:  дегтр, толь, зургуд, кроссворд,  презентац.
I. Мендлһн.  (Мендвт күүкд, ямаран бәәнәт? Ода нег-негнләрн мендлчктн).
Тенгрин бәәдл.  (Күүкд, эндрк тенгрин бәәдл ямаран?)
II. Кичәлин йовуд. 
1. Ода  ямаран җилин цаг?  Хаврин хөөн  ямаран җилин цаг болх? Хаврин одр ямаран?  Сө ямаран?
2.  Хаврт шовуд альдас нисч ирнә?  Ямаран шовуд нисч ирнә? (Хун, торһа,                   тоһрун, харада…)  Ямаран шовуд хавр авч ирнә?  (Харада).
Харадан туск ду дуулцхай (1 баг):  «Харада шовун, харада…»
3. Келн-улс болһнд хаврин нәр-байр  бәәнә.
- Хальмг улсин хаврин нәр ямаран нертә?  (Цаһан Сар)  Тегәд мадн эндр юуна тускар  күүндий.  (Э-э, чик. Цаган сарин тускар.)
-  Цаһан Сар хальмгуд  яһҗ тосна?
-  Цаһан Сард әмтн ик урдаснь белднә.
-  Ямаран хот белднә?  (Боорцгудын нерд)
-  Би хорха боорцгт  дуртав.  Тадн ямаран боорцгт дуртавт?  Нег-негнәсн сурчктн.
4.  Цаһанла  гер болһнд гиичнр ирнә. Әмтн Цаһанла нег-негнләһән яһҗ мендлнә?  Нег-негнләһән мендлчкт.  (Күүкд наад наадад нег-негнләрн мендлцхәнә).
5.  Гиичд герин эзн ю өгнә?  (Цә өгнә).  Мадн ода бас цә чанхмн.  Би ода тадниг хойр багд хуванав.  Самбрт хойр  хәәс  зурнав.  Эн хәәснд цә чанхла кергтә юмс бичх зовтәд.
(Күүкд цә чанхла кергтә юмс зурата хәәсн деер бичцхәнә).
6.  Нә, цә, ямаран болв?  (Күүкд самбрт һарад, цә амтарн ямаран болснь бичцхәнә:  Халун, зандрсн, каңкнсн, тоста, үстә, затьта, йоста җомба).
7.  Кен иим цә ууна?  (Күүкдин хәрү: ээҗ, аав, эк, эцк, гиич).  Тадн хальмг цә уудувт?  (Би хальмг цә уудв).
III.  Гиич цә уухларн ю келнә?  
1. Йөрәл келнә.  (3-4 күүкд йөрәл келцхәнә).
2. Гиич цә ууна, йөрәл келнә, дәкәд яһна?  (Дуулна, биилнә).  Күүкд «Цаһан Сар» гидг ду биилн дуулцхана.
3. Нә, «орсн боран гиидг, ирсн гиич хәрдг».  Хәрҗәх гиичнрт белг өгх кергтә.  Ю өгий?  Боорцг өгий.  Самбрт һарад цаһана боорцгуд зурад, нерднь бичтн.  
IV.   Кичәлин ашлвр.
Тегәд мадн эндр юуна тускар  күүндвидн? (Цаһан Сарин хаврин байрин тускар күүндвидн).  
Әмтн Цаһан Сар яһҗ тосна? Әмтн Цаһанла яһна?  Ю кенә? (б.н.ч.)
V.  Рефлексия.
Иигҗ хальмг улс байртаһар Цаһан Сар тосдг бәәҗ.  
Таднд эн байр-нәр таасгдв? 
VI.  Цаг үлдхлә, кроссворд давулһн.
VII.  Темдг тәвлһн.
VIII.  Герин даалһвр:  «Цаһан Сар» гидг  зург зурад, зурган харслһнд белдх. 


